
Мақсаты: Бала тəрбиесіндегі ата - 
ананың алатын орнының ерекше 

екендігін түсіндіру. Жанұядағы ата - 
ана жəне бала арасындағы қарым - 

қатынасты нығайту. Ата - анаға деген 
бала махаббатын ояту. Мектеп, ұстаз, 

ата - ана бірлігін нығайту. Отбасы 
мүшелері арасындағы бауырмалдық. 
Қайырымдылық, достық қарым - 
қатынасты қалыптастыру, үлкенді 

сыйлауға, сыпайы, ілтипатты болуға 
тəрбиелеу.



Көрнекілігі: 
Қанатты сөздер «Ата көрген - оқ жонар, ана 
көрген - тон пішер», «Ата – бəйтерек, бала 

- жапырағы»





Баланың басты ұстазы-ата-анасы.
Ата-ананың үйдегі қарым-қатынасы, 

киім киюі, мінез-құлқы бəрі-бəрі балаға 
үлгі.Өйткені «Қарағайға қарап тал өседі, 

жанұяға қарап бала өседі». Бала 
отбасында əкеден-ақыл, шешеден- 

мейір алады.
Əке-тірек, ана-жүрек, бала-тілек. Осы 

бір ғажап тұжырым əке, ана, бала 
отбасының үш тағаны іспеттес.





Ата-ана,  əке, бала ,ата-əже.
Отбасы- адам үшін ең жақын əлеуметтік орта.

Отбасы белгілі дəстүрлердің, жағымды өнегелердің, 
мұралар мен салт-дəстурлердің сақтаулысы. 
Отбасында бала алғаш рет өмірмен, қоршаған 

ортамен танысып, мінез-құлық нормаларын игереді. 
Отбасының басты қызметі не деп ойлайсыздар?

-Бала тəрбиелеу.
Ата-ана сəби дүниеге келген күннен бастап,оның 
өміріне қамқорлық жасап, болашағын жоспарлайды 
жəне саналы азамат болып өсуі үшін қажет жағдай 

жасайды.





Бүгінгі ұл – ертеңгі əке, ол əкеге қарап өседі. 
Бүгінгі қыз – ертеңгі ана, ол шешесіне қарап бой 
түзейді. Ата-ана балаларына  үлгі-өнеге көрсете 

алмаса, онда тəрбиелі бала өсіруі екіталай. 
Өйткені бала ерсектерге, əсіресе ата-анасына, 

тəрбиешілерге өте еліктегіш келеді. Жақсыны да, 
жаманды да солардың үйренеді, көргені 

қайталайды. Қазақтың дауылпаз ақыны Ілияс 
Жансүгірұлы «Жаста берілген, басқа сіңген 

тəлімің өзің өлмей сүйегіңнен қала алмас» деп 
бүлдіршінге жастайынан берілген тəрбиенің 

жемісті екенін айтады. Жас балаға өз ата-анасы - 
асқа– тау. Əке-шешенің ауызынан шыққан сөз бала 

үшін заң болып есептеледі.





 «Тəрбие тал бесіктен» дейді атам қазақ. Сол тал бесіктен 
жер бесікке дейін баланың өсіп жетілуінің негізі отбасында  
жатыр. Отбасы – адам тəрбиесі үшін ең жақын əлеуметтік 

орта. Отбасы – белгілі дəстүрлердің, жағымды өнегелердің, 
мұралар мен салт-дəстүрлердің сақтаушысы. Отбасында 

бала алғаш рет өмірмен, қоршаған ортамен танысып, мінез-
құлық нормаларын игереді. Отбасы баланың азамат болып 
өсуінің негізі болып табылады. Отбасының басты қызметі – 

бала тəрбиелеу.
Бүгінгі дүниеге келген бала – ертеңгі сүйкімді бозбала мен 
бойжеткен, болашақ ата-ана мен сабырлы да салиқалы ата-

əже. «Өнеге отбасынан» демекші, халықтық тəлім-
тəрбиенің  бастауы отбасының өмірінде жатыр. Ата-

бабаларымыз кезінде оқу оқып білім алуға мүмкіндіктері 
болмай, көшіп-қонып жүргеннің өзінде өз ұрпағын жоғары 

адамгершілікке, үлкенді сыйлауға, қонақжайлылыққа 
тəрбиеленген.





Шариғатта (Ислам қағидаларында) да отбасы жоғары 
бағ,аланып, оның бала тəрбиелеп өсіруіне бірінші 

дəрежелі мəн берілген. Онда «Балалар –ата-аналар 
қолына  берілген аяулы аманат» делінген. 

Бұлғажайып құдайшылық анықтаманы жадыда ұстау 
былай тұрсын, əр үйдің маңдайшысына жазып қоюға 

тұрарлық. Баланың өздігінен өмір сүруге мүлде 
қабілетсіз нəресте кезінен бастап бақытты балалық 

шағы, жеке шаңырақ көтергенде дейінгі жастық 
жолдары өтетін отбасын бақыт жағалауын бетке 
алып, өмір – айдында жүзіп бара жатқан қайыққа 
теңесек, оның қос ескегін əке мен шеше дер едік.





Отбасы – ұрпақтар 
сабақтастығын 

жалғастырушы, адам 
бойындағы асыл қасиеттерді 
қалыптастыруды рухани-

адамгершілік бастауы.
Əрбір отбасында 

сүйіспеншілік пен түсіністік 
мықты болса, қоғамның 
діңгегі де берік болады.

Отбасында əуелі сенім мен 
сезім, сүйіспеншілік пен 
сыйластық болса, қандай 
жағдайда болсын өмірдің 

ащысы мен тұщысын, суығы 
мен ыстығын, қайғысы мен 
қуанышын бірге бөлісіп 

бақытқа жете алады.


